
劉夫人

作者：王逢　元朝

本作品收錄於《列朝詩集/甲前04》

劉夫人，至正太尉吳王嬪。

笄珈車服置弗御，淡煙常鎖雙眉春。

中州援遠敵在目，權貴日驕疆日蹙。

背城借一王本心，狐埋狐搰將軍欲。

夫人勇決烈女義，百口樓居親舉燧。

片時陰慘萬姓生，月明風清佩音至。

君不見男兒成敗古有之，孰以楚霸輕虞姬？

蘇民安得夫人祠，烏棲白鳧庶少衰。

此元朝作品在全世界都属于公有领域，因为作者逝世已经超过100年，且作品于1931年1

月1日之前出版。

